
EMIGRACIONI SHQIPTAR NGA KOSOVA NE EVROPEN
PERENDIMORE (1965-1981)

Abstrakt:

Emigracioni shqiptar né Evropén Peréndimore gjaté periudhés 1965-1981
pérbén njé fenomen té réndésishém dhe kompleks né historiné bashkékohore
té shqiptaréve. Né kété periudhé, emigracioni u karakterizua nga faktoré té
ndryshém ekonomiké, politiké dhe socialé. Kjo periudhé pérfshin edhe vitet e
tensioneve politike né Jugosllavi, duke pérfshiré pérpjekjet pér liri dhe njohje
té té drejtave té shqiptaréve, sidomos né Kosové. Emigrantét shqiptaré, té
organizuar né ményré té vetédijshme, luajtén njé rol aktiv né promovimin dhe
sensibilizimin e ¢éshtjeve kombétare dhe sociale. Sensibilizimi i komuniteteve
emigrante dhe pérpjekjet e tyre pér té mbajtur lidhjet me atdheun kané gené
thelbésore né formésimin e identitetit kolektiv dhe né nxitjen e ndryshimeve té
mévonshme né rajon. Né kété drejtim, do té nxirren né pah arritjet dhe sfidat
me té cilat pérballeshin emigrantét, si dhe ményrat se si ata organizoheshin
dhe vepronin pér té mbrojtur identitetin e tyre dhe pér té ndikuar né zhvillimet
politike né vendlindje. Pér mé tepér, do té trajtohen dhe pengesat me té cilat
u pérballén, duke ofruar njé kuptim mé té thellé té dinamikave né njé kontekst
historik dhe politik té ndérlikuar. Réndésia e késaj kumtese géndron né faktin
se ajo evidenton njé periudhé kyge té historisé sé emigracionit shqiptar, ku
emigrimi nuk ishte vetém njé akt ekonomik, por edhe njé formé e rezistencés
dhe angazhimit politik jashté vendit. Studimi synon té analizojé gjithashtu
dimensionet e ndryshme té kétij fenomeni, sfidat dhe sukseset, duke ofruar bazé
pér studime té métejshme mbi rolin e mérgates né organizimin e shqiptaréve
Jjashté vendit.

Fjalé kyce: Emigracioni shqiptar, Kosova, Evropa Peréndimore, mérgata
shqiptare, angazhimi politik.

Emigracioni shqiptar nga Kosova i vendosur né shtetet e Evropés
Periondomore, pati njé rol té réndésishém né sensibilizimin e ¢éshtjes sé
pazgjidhur shqiptare né Jugosllavi né pérgjithési, e t& Kosovés né veganti.
Sipas burimeve té kohés, né shtetet e Evropés Perendimore, deri né€ vitin

1981, ishin vendosur rreth 120.000 shqiptaré nga Kosova'. Numri mé i madh
1 tyre ishte vendosur né Republikén Federale t€ Gjermanisé€, Belgjiké, Austri,
Zvicér dhe né shtetet Skandinave. Ky emigracion, sipas kohés s€ vendosjes
s€ saj, ndahej né dy grupime: grupimi i paré i vendosur menjéheré pas
pérfundimit t€ Luftés s€ Dyté Botérore, e cila ndryshe njihej si “emigracioni
politik shqiptar” dhe, grupimi i dyté, 1 vendosur pér shkaqe ekonomike, pas
vitit 1965, e qé€ njihej si emigracioni ekonomik, apo si¢ njihej zyrtarisht nga
ish-regjimi komunist jugosllav, pérkatésisht ai kosovar: “punétoré me puné té
pérkohshme né botén e jashtme™?. Shumica e punétoréve nga Kosova ishin
té punésuar né ndértimtari, n€¢ industriné pérpunuese dhe né veprimtariné
shérbyese dhe kryesisht me strukturé kualifikuese e arsimore mé té ulét’.

Ky emigracion i fundit, pas vitit 1968 organizohej népérmjet Entit té
Shérbimit Krahinor t€ Inkuadrimit. Né até kohé nga Kosova filloi emigrimi
masiv 1 pérkohshém ekonomik pér né botén e jashtme. Motivet themelore
té emigrimit ishin: mundésité e vogla t€ sistemimit né puné né€ veprimtarité
jobujqgésore, rritja e dendésisé agrare, teprica e fuqis€ puntore, por edhe
diskriminimi né politikén e punésimit qé u béhej shqiptaréve etj*.

Deri né vitet 70 t€ shekullit XX, nuk pati ndonjé evidenceé té sakté pér kété
pjesé té emigracionit. N€ analizén e hartuar mé 25 mars 1970 nga Komiteti
Krahinor 1 Lidhjes s¢ Komunistéve té Kosovés, né¢ shtetet peréndimore
punonin gjithsej 12.000 punétoré nga Kosova, prej té ciléve vetém né RF
té Gjermanis€ 7.576. Shumicé e kétyre punétoréve ishin t€ moshés s¢ re,
pérkatésisht 73% prej tyre ishin t€ moshés nga 18 -35 vje¢.’Duke ¢ pérshkruar
aktivitetin dhe géndrimin politik té€ kétyre punétoréve, né analiz€ vihet né

Y Arkivi i Ministrisé pér Evropén dhe Punét e Jashtme (métej: AMEPY), viti 1960, dosja
963, Drejtoria e 1V, Sektori i Kosoves, Informacion, “Emigracioni kosovar né Evropén
Peréndimore”, Mirosh Sako, Tiran€ mé, 7. IX .1981.

% Agjencioni Shtetéror i Arkivave té Kosovés (métej: ASHAK), Fondi: KK i LK t€ Kosovés,
kutia 306 (fondi nuk &shté i rregulluar dhe i sistemuar), Informaté e Prokurés sé Komitetit
Krahinor té LK té Kosovés, mbi situatén ideopolitike né mesin e t€ punésuarve shqiptaré né
botén e jashtme, Prishtiné, gershor, 1983.

3Po aty.

*AMEPJ, viti 1960, dosja 963, Drejtoria e IV, Sektori i Kosoves, Informacion, “Emigracioni
kosovar n€ Evropén Peréndimore”, Mirosh Sako, Tirané mé, 7. IX .1981.

SASHAK, F. KK i LK té Kosovés (fondi nuk &shté i rregulluar dhe i sistemuar), Detyrat
ideopolitike t&€ LK t& Kosovés né luftén kundér disa dukunive dhe formave t€ veprimtarisé
antigeveris€se dhe antisocialiste, Prishting€, 25 mars 1970; Qerim Lita, Problemi shqiptarné
RP(S) t&€ Maqgedonisé 1944-1974, pérmbledhje dokumentesh, véllimi 5, dokumenti 281, £.70-
102, Logos-A, Shkup, 2018.

dukje se pér shkak “angazhimit t€ pamjaftueshém” té enteve pér inkuadrim
né puné dhe t€ organeve té tjera rreth pérgatitjes s€ kétyre punétoréve, si dhe
“interesimit shumé t€ madh t€ shérbimeve informative, qarqeve emigrante
e té tjera, ndodh qé né disa punétoré té realizohet ndikimi i propagandés sé
jashtme” t€ drejtuar kundér sistemit “vetéqeverisé€s” jugosllav dhe kundér
“integritetit t&€ Jugosllavisé”.®

“..Ka patur raste, thuhet mé tej né analizé, sidomos né Austri dhe
Belgjiké, kur ambasadat e Shqipérisé kané shpérndaré né radhét e punétoréve
tané literaturé, né té cilén glorifikohet socializmi né Shqipéri dhe sulmohet
Jugosllavia...Né Gjermaniné Peréndimore ka ndodhur qé emigrantéve
shqiptaré u ka dhéné disa flamuj té Shqipérisé sé paralulufiés’. Ve¢ késaj,
nén ndikimin e gargeve emigrante (¢etnike e balliste) jané shénuar raste té
ashpérsimit té marrédhénieve né mes té punétoréve té kombésisé shqiptare
dhe serbe, késhtu qé ka ndodhur qé ata té ndahen né mes vedi dhe té mos
banojné bashké...”.*

Ndérkohé, né regjistrimin g€ u bé mé 31 shkurt 1971, nga Kosova ishin
evidentuar gjithsej 24.361 punétoré. Ndérsa, ky numér sipas regjitrimit té
vitit 1981, ishte 26.612. Nga ana tjetér, Prokura’ e Komitetit Krahinor té
LK té Kosovés, vlerésonte se numri i punétoréve t€ pérkohshém né botén e
jashtme ishte 31.033, prej tyre né Republikén Federale té€ Gjermanisé 23.881,
né€ Zvicér, 4.164, né Francé 1.956 dhe 1.022 né shtetet tjera. Ky numér, si¢
bénte me dije Prokura né fjal€, ishte shum& mé i madh, pér shkak se né€ Zvicér,
Austri e né€ shtete t€ tjera, pér ¢do vit nga Kosova angazhoheshin nga 15-20
mijé punétoré sezonal né bujqési, ndértimtari'® etj.

Numri 1 “punétoréve me puné t€ pérkohshme né€ botén e jashtme” nga
Kosova, sipas gazetés “Rilindja”, ishte shumé mé i madh se sa tregonin
statistikat zyrtare. Gjithnjé sipas késaj gazete, vetém né Bavariné e Veriut
punonin 26.000 shqiptaré nga Kosova, né Bavariné e Jugut rreth 5.000, né
Mynyh rreth 1.000, né Rosenhajm rreth 500, né Keln rreth 500, Nurberg 200,
né Rajn Vestfalisé 800, ndérsa punétoré t& pérkohshém nga Kosova kishte

¢ 4SHAK, F. KK i LK té Kosovés (fondi nuk &shté i rregulluar dhe i sistemuar), Detyrat
ideopolitike té LK té Kosovés né luftén kundér disa dukunive dhe formave té veprimtarisé
antigeverisése dhe antisocialiste, Prishtin€, 25 mars 1970

"Flamurin kombétar pa simbolin ¢ komunizmit.

§Po aty.

? Organ i besueshém i Kryesisé sé¢ Komitetit Krahinor t&¢ LK té Kosovés, qé e vézhgonte
veprimtariné e mérgatés politike dhe ekonomike shqiptare né Botén e Jashtme, apo théné
ndryshe, “Shérbimi Informativ Partiak”.

Qerim Lita, Céshtja shqiptare né RSFJ 1981-1990, SH.H.SH.M., Shkup, 2014, f. 258.

edhe né qytetet té tjera t€ Gjermanisé€, si: Shtutgard, Hamburg, Dortmund,
Kasel, Kajzerslauten, Ojakirshen, Bohum etj. N& Zvicér punonin 13.000
shqiptaré nga Kosova, pjesa mé e madhe e tyre puntoré sezonal€. Ata ishin
té vendosur kryesisht né qytetet Bern€, Thun, Cyrih, Olten etj. N& Austri
punonin rreth 4.500 veté, kryesisht né qytetet Vjené, Linz, Salsburg dhe Grac.
Né Francé, banonin dhe punonin rreth 13.000 shqiptaré, t€ ardhur kryesisht
pas emigrimit t€ paré nga Turqia, t€ cilét ishin vendosur kryesisht né Paris
dhe rrethiné. Pérveg tyre, atje pati edhe rreth 2.000 punétoré t€ pérkohshém
nga Kosova. Né Belgjiké pati rreth 5.000 shqiptaré nga Kosova, t& vendosur
kryesisht né¢ qytetet Bruksel, Namyr etj''.

Tubimi 1 kétij emigracioni béhej kryesisht pérmes klubeve. Klubi i paré 1
punétoréve shqiptaré nga Kosova u krijua né€ dhjetor té vitit 1977, né Mynih
me emrin “Rilindja”. Pér formimin e kétij klubi shqiptar, gazeta “Rilindja”,
mé 20 janar 1979 ndér té tjerave shkruante: “Mé 12 dhjetor té vitit 1977, me
iniciativén e Hajdar Domit, punétor i inkuadruar pérkohésisht né Mynhen té
RF té Gjermanisé, e me pérkrahjen e té gjithé punétoréve tané qé punojné né
kété qytet, u formua klubi Rilindja, qé tash ka mé se 100 anétaré kosovaré qé
punojné né kété qytet té Peréndimit... ”'*. N&é kuadér t€ kétij klubi qe formuar
seksioni muzikor, 1 cili n€ radhét e veta pati mbi 30 anétaré€ aktivé, me t€ cilin
udhéhiqte Ferat Qerimi; seksioni letrar me té€ cilin udhéhiqte Celé Tahiraj dhe
Xhemail Bardhi si dhe seksioni i shahut dhe i futbollit'.

Mg voné sidomos gjaté viteve 1978 dhe 1979 u krijuan edhe klube té
tjera st “25 maji” né Paris, “Rilindja” n€ Lill t€ Francés; “Emin Duraku” né
Dyseldorf, “Jugosllavija” né Bruksel'*. Me nismén ¢ kétyre klubeve, SHKA
“Kastriotét” nga Ferizaj, gjaté muajit maj té vitit 1979, mbajtén disa koncerte
né Paris, Lill té Francés, Dyseldorf dhe Munih t€ Gjermanisé€ dhe né Bruksel
té Belgjikés, né t€ cilat u shfaqén solisté t€ njohur si: Nazmie Hoxha, Faton
Bakolli, Adifete Dolloshi, Islam Tahiri, Fitim Bytyci' etj.

Kéto klube, vepronin né kuadrin e bashkésisé s€ klubeve jugosllave.
Si té tilla ata mbanin lidhje t€ vazhdueshme me pérfaqésité diplomatike
jugosllave né€ vendet pérkatése. Qé&llimi 1 funksionimit té tyre, si¢ theksohet
né njé¢ dokument t&€ Komitetit Krahinor pér Marrédhénie me Jashté, ishte

“Rilindja”, 14 gershor 1981, f. 7.

12 Selim Selmanaj, “Jeta kulturore e punonjésve tané né Botén e Jashtme”, “Rilindja”,
Prishting, 20 janar 1979, f. 11.

3Po aty.

4Rexhep Rifati, “Prezantim i denjé pér respekt”, “Rilindja”, Prishtiné, 15 maj 1979, f. 8.
5Po aty.

“afirmimi i formés sé aksionit kolektiv né kultivimin e kulturés kombétare,
ruajtjen e identitetit kombétar..., pérmbushjen e nevojave mé té ndryshme té
punétoréve dhe familjeve té tyre, si dhe mjediset gjithnjé e mé té réndésishme
pérmes sé cilave zhvillohen marrédhéniet migésore me qytetarét vendas dhe
me punétorét tjeré té huaj”'s. Klubet e punétoréve shqiptaré nga Kosova,
mbanin emra t&€ ndonjé partizani t€ réné gjaté LDB-s€, t€ ndonjé gazeta nga
Kosova, apo té veprimtaréve nga Kosova, si p.sh. “Emin Duraku”, “Abdullah
Krashnica”, “Zenel Hajdini”,“Rilindja”, “Hasan Prishtina”, “Bajram Curri”!’
etj. Secili klub pati kryesiné dhe kryetarin e vet si p.sh.: Nebih Rekaj, ishte
kryetar 1 klubit “Emin Duraku”, Pjetér Coli- kryetar i klubit “Jehona” dhe
Agim Palloshku, nénkryetar 1 kétij klubi, Hajdar Domi — kryetar i klubit
“Rilindja”, Celé Tahiraj, Ferhat Qerimi, Xhemal Bardhi, kéta té fundit
drejtonin seksionet e kétij klubi; Hajredin Hajredini, Tal Ozdan, Met Neziraj,
Beqir Kuqi (punonjés i Radio Beogradit né Berlinin Peréndimor) t& cilét
drejtojné klubin “Boro e Ramiz” né kété qytet etj.'s

Deri né mesin e vitit 1981 gené krijuar rreth 21 klube dhe 8 seksione
shqiptare nga Kosova, t€ cilét vepronin né€ kuadér té klubeve jugosllave', ku
vetémné RFGJ pati 12 tétilla, si¢ ishin: “Rilindja” né Munih, “Hasan Prishtina”,
né Shtutgard, “Jeta e Re” né Frankfurt, “Pérparimi” né€ Keln, “Zejnel Ajdini”,
né Abstad, “Jehona” né Nurrberg, “Emin Duraku” n€ Dyseldorf, “Kosova” né
Hamburg, “Sharr” né Dortmund, “Kosova” né Belifelld, “Trepc¢a”, né rrethinén
e Shtutgardit dhe “Bajram Curri”. Pérvegse né Gjermanin Peréndimore, klube
gené formuar edhe né kéto shtete t&€ Evropés Peréndimore: Austri: “Kosova”
né€ Linsé, “Bora e Ramizi” né Salzburg, “Emin Duraku” né Vjenég; Francé:
“Rilindja” né Paris, klubi 1 punétoréve shqiptaré nga Kosova né Lill; Zvicér:
“Pérparimi” né Cyrih; Suedi: “Kosova” né Mallme; Belgjiké: “Pérparimi”,
Bruksel, “Abdullah Krashnica”, Namyr?.

16 ASHAK, F.Komiteti Krahinor pér Marrédhénie me Jashté (fondi nuk éshté i rregulluar
dhe i sistemuar), Informacija o polozaju nasih radnika na privremenom ragu u inostranstvu,
Prishtinég, viti 1984.

7Po aty.

B AMEPJ, V.1981, D. 963, Tiran€ mé, 7. IX .1981, Informacion- Emigracioni kosovar né
Europén Peréndimore.

Y ASHAK, F. KK. I LK té Kosovés, kut. 306.

2 ASHAK, F. Sekretariati Krahinor pér Marrédhénie me Jashté (fondi nuk éshté i rregulluar
dhe i sistemuar), Informacija Pokrajinskog sekretarijata za odnose sa stranstvom SAP Kosova
o dopuni informacije o stanju aktivnostima medju nasim gradjanima albanske narodnosti na
privremenom radu u inostranstvu u Zapadno-evropskim zemljama, Prishting, 08.04.1982.

Duhet theksuar se Késhlli Ekzekutiv i Kuvendit té€ Kosovés, né korrik té
vitit 1977, e solli “Programin pér masat dhe aksionin pér zbatimin e politikés
aktive t& punésimit dhe t€ kthimit gradual t€ punétoréve nga bota e jashtme
dhe punésimi i tyre”?'. Mirépo, Ky program ngeli vetém né letér, pa patur asnjé
rezultat konkreté. Ndérkohé, né vitin 1979, Kuvendi Federativ 1 RSFJ-sé, solli
Ligjin pér mbrojtjen e qytetaréve t& RSFJ-s€ me puné t€ pérkohshme né botén
e jashtme. Sipas kétij ligji, rregullohej jo vet€ém mbrojtja e drejtpérdrejté e
qytetarit qé gjendej me puné té pérkohshme né vende té huaja, por edhe
kushtet q€ duhej plotésuar paraprakisht. Gjithashtu, Ligji parashihte mbrojtjen
e anétaréve té familjeve té tyre, si dhe mbrojtjen konkrete, né€ rast t€ kthimit
té punétoréve, ku si detyrim primar i shtetit ishte punésimi i menjéhershém i
tyre.*

Federata e atéhershme jugosllave, krahas ambasadave, né shtetet e
Evropés Peréndimore kishte hapur numér t€¢ madh té konsullatave, ku
vetém né Gjermani vepronin teté t€ tilla: Diseldorf, Dortdmund, Shtutgard,
Frajburg, Munih, Hanover, Frankfurt dhe Hamburg.® Pérmes kétyre zyrave
diplomatike jugosllave, klubeve shqiptare nga Kosova u dérgohej rregullisht
gazeta “Rilindja” si dhe material tjetér propagandistik. Ndér aktivitetet qé
zhvilloheshin né kéto klube, duhet veguar edhe organizimin e mésimit plotésues
né gjuhén amtare, i cili zakonisht zhvillohej gjaté fundjavés. Shkolla e paré
e tillé ishte shkolla “Naim Frashéri, e cila u hap né€ vitin 1978 né€ Belgjiké,
né kuadér t€ s€ cilés ishin pérfshiré 240 nxénés shqiptaré. Shkolla té tilla
gené hapur edhe né shtetet tjera t€ Evropés Peréndimore. Késhtu, né RF té
Gjermanisé shkollat pér mésim plotésues gené hapur né ato qytete ku numri
1 fémijeve t€ punétoréve t€ pérkohshém shqiptaré ishte relativisht 1 madh,
si: Frankfurt me 30 nxénés, Mynih, Shtutgard, Kajzersllauten, Ojskirshen,
Hamburg, Nurenberg, Dortmund, Kasel, Rosenhajm?*. N& ké&to shkolla gené
angazhuar rreth 20 mésues shqiptaré nga Kosova. Ndryshe nga Belgjika ku
kéto shkolla ishin hapur né ambientet e shkollave belge, n€ RF té Gjermanisé
ato gené hapur né ambientet e klubeve shqiptare.

2 ASHAK, FKK i LK té Kosovés, k. 306 (fondi nuk éshté i rregulluar dhe i sistemuar),
Informacija o polozaju nasih radnika na privremenom ragu u inostranstvu, Prishting, viti
1984.

2“Ligje t€ reja pér gastarbajterét”, “Rilindja”, 20 mars 1979, f. 6.

B ASHAK, F. Sekretariati Krahinor pér Marrédhénie me Jashté (fondi nuk éshté i rregulluar
dhe i sistemuar), Informacija Pokrajinskog sekretarijata za odnose sa stranstvom SAP Kosova
o dopuni informacije o stanju aktivnostima medju nasim gradjanima albanske narodnosti na
privremenom radu u inostranstvu u Zapadno-evropskim zemljama, Prishting, 08.04.1982.
24“Rilindja”, Prishtiné 12.VI1.1979, f. 8.

NEé tetor te vitit 1979, u hap njé shkoll€ shqipe né Frankfurt, n€ té cilén,
ishin pérfshiré pér mésim plotésues nj€ heré né javé mbi tridhjeté fémijé té
punétoréve té pérkohshém shqiptaré nga Kosova. Pér hapjen e késaj shkolle,
ishte angazhuar konsulli i Jugosllavisé, Enver Gashi. Né hapjen solemne
té shkoll€s, krahas konsullit Gashi, kané marré pjesé edhe shkrimtaré nga
Kosova: Nazmi Rrahmani, Rexhep Hoxha dhe Mirko Gashi. “Hapja e shkollés
shqgipe n€ Frankfurt, pa médyshje, shénon edhe njé sukses né pérpjekjet qé
po béhen né RF t& Gjermanis€ qé€ t€ pérfshihen sa mé shumé fémijé tané né
shkollat e tilla plotésuese. Deri mé tash punkte t€ suksesshme jané krijuar né
Munih, Shtutgard, Kajzersllauten, Ojskirshen dhe né Hamburg. Pritet q€ sé
shpejti t€ hapen edhe né disa gendra tjera, si né Nyrnberg, Dortmund e Kasel,
ku numri i punétoréve tané éshté i madh”>.

N¢ vitin 1978 njé shkollé¢ e mésimit plot€sues u hap edhe né Lill t&
Francés me 20 nxénés, té cilét mésonin né shkollat fillore dhe té mesme.
Gazetari Rexhep Rifati, né njé shkrim té tij t€ botuar mé 11 gershor 1979 né
gazetén “Rilindja”, e pérshkruan gjendjen e emigrantéve shqiptaré né kété
qytet francez, shumica e té ciléve ishin nga Kosova, ku ndér té tjerave ai e
pérshkruan gézimin e madh t€ prindérve shqiptaré, pasi n€ até qytet gjaté vitit
1978 qe hapur mésimi plotésues pér nxénésit shqiptaré€. “Q¢ t& arrihen té gjitha
kéto suksese, shkuan R. Rifati, € njé grusht kosovarésh té tregojné identitetin
e pérkatésis€ né zemér t€ Francés, ndikoi sidomos klubi 1 posaformuar
‘Rilindja’, 1 cili, ndonése s’ka kushte normale pér puné, tregon aktivitet té
shuménduarté...”. Sipas tij, ndihmesé t€ madhe pér ringjalljen e punés sé
kétij klubi kishte dhéné, vecanérisht konsulli né Paris, Hilmi Zhitija, i cili
shpesh heré€ 1 vizitonte shqiptarét e atij qyteti, si dhe Sekretariati Krahinor pér
Informata, i cili e ka dérguar pérfagésuesin e vet, “Ibrahim Kadriun, né kété
qytet, e 1 cili ndihmoi qé¢ tash e tutje ‘Rilindja’ dhe botimet tjera t&€ gjenden mé
shpesh né duart e bashkatdhetaréve tané...”?.

Shkolla pér mésim plotésues jané hapur edhe né vénde t€ tjera ku numri
1 shqiptaréve nga Kosova me puné té pérkoheshme ishte i konsiderueshém.
Meésimi né kéto shkolla zhvillohej njé heré né javé. Kryesisht zhvillohej mésimi
1 1éndés sé gjuhés shqipe, historisé, gjeografisé etj. Késhtu p.sh. né Belgjiké
mésimi zhvillohej n€ ditén e premte, t&€ shtunén dhe t&€ djelén?’, n€ Frankfurt
ditén e premte, etj.”®. Megjithaté kéto shkolla nuk arrinin ta pérfshinin e gjithé

23 J. Buxhovi, “U hap shkolla né gjuhén shqipe”, “Rilindja”, 15 tetor 1979, f. 7.
26“Rilindja”Prishtiné 11.VI.1979, £. 6

27¢Rilindja”Prishtiné 3.V.1981, f. 9.

28 J. Buxhovi,“U hap shkolla..”, “Rilindja”, 15 tetor 1979, f. 7.

numrin e fémijeve té€ emigracionit shqiptar né botén e jashtme. Shkaku kryesor
ishte numri 1 pakét i mésuesve dhe mungesa e lokaleve dhe bazés material
né€ ndonjé vend si RF t€ Gjermanisé, ku pati edhe pengesa ligjore. Né kété
vend nuk lejohej t&€ hapen shkolla pér mesim plotésues né gjuhén amtare pa
siguruar njé minimum t& nxénésve, qé ligji e pércaktonte 15 veté. Pikérisht ky
pérkufizim ligjor, ishte shkaku kryesor q¢€ mos té pérfshihen té gjithé fémijét
shqiptaré né shkollat me mésim plotésues, ku ata duhej t€ merrnin “njohuri
nga gjuha amtare dhe histori-gjeografi”.?’

Pérvec klubeve, vepronin edhe disa organizata politike si: Besélidhja
Shqiptare, me gendér né Denzdorf t€ RF t€ Gjermanisé, me kryetar Emin
Fasliun®. Kjo organizaté politike, éshté formuar mbi bazé t€ marréveshjes
s€ arritur mé 16 gusht 1972%' midis “Organizatés Nacional Demokratike
Shqiptare - e krijuar né€ vitin 1944; Votra Kosovare Nacional Demokratike
Shqiptare - e krijuar né vitin 1954; Grupimi Shqiptaré nga Magedonia - i
krijuar né€ vitin 1956: Grupi Demokraik Indipedent - qé€ &shté themeluar né
vitin 1946 né Prizren dhe Veteranét e Luftés dhe Rezistenca Malésore - e
themeluar n€ vitin 1947.”% Pérveg¢ Besélidhjes Shqiptare, vepronin edhe disa
organizata dhe grupime politike si: Lidhja e Vardarit, me qendér né Marsej,
me kryetar Alinafi Hoxha®, Ismail Qemali, me qendér né Bruksel, kryetar i sé
cilés ishte atdhetari i shquar shqiptar, Vebi Ibrahimi**, Rrezistenca Kosovare
né krye me Enver Hadrin, Riza Arifin, Ramiz Zekollin, Ramadan Gashin,
Hasan Zhubin etj, selia e sé cil€s ishte né Bruksel*’.

NE fillim t€ vitit 1976, me nismén e dy udhéheqésve té Lidhjes Kosovare,
Prof. Luan Gashit dhe hafiz Jusuf Azemit, u bé njé€ pérpjekje pér krijimin e
njé platforme t&€ vetme politike t€ mérgatés shqiptare, né shtetet ¢ Evropés
Peréndimore. Lidhur me kété nismé, burimet e UDB-s€ jugosllave n€ ményré

# Jusuf Buxhovi “Gastarbajterét e rinj pa perspektive”, “Rilindja”, 7 shkurt 1979, f. 4

30 “Besa Shqiptare”, botim i vecanté i Besélidhjes Kombétare Demokratike Shqiptare né
Kosovén e Robnueme, Viti -I-, 28 Nandor 1973, Nr. 1.

3“Kanunorja e Besélidhjes Kombétare Demokratike Shqiptare e aprovuar nga Kuvendi i
paré, i mbajtur mé 16 gusht 1972 né Vushtérri.

32 JIpowcasenapxusna Penyoruxa Maxedonuja (métej: JAPM), 1.185.11os. 6p. 380, beorpar,
8.7.1977, Véshtrimi i Sekretariatit Federativ pér Puné té Jashtme t&€ Jugosllavis€, mbi
veprimtarité mé té reja t€ emigracionit politik shqiptar.

3 JJAPM.®.185.110B.bp.557,., Véshtrim i shérbimit sekret t€¢ UDB-sé magedonase, pérmes sé
cilit pérshkruhet aktiviteti i suksesshémi bashképunétorit “Sllavni”, Shkup, 15 néntor 1976.
*Lidhja Kosovare né SHBA dhe Jusuf Azemi, Dokumente sekrete jugosllave (1971-1990),
Shih: Qerim Lita, dok. nr.35, Shkup, 2015, f. 125-129.

3 Po aty, dok. nr. 52, f. 163-168.

té vazhdueshme informonin pér vizitat e shpeshta t€ kétyre dy personaliteteve
té shquara té nacionalizmés shqiptare, né gendrat mé t€ réndésishme evropiane:
Bruksel, Paris, Kopenhagé, Kajzersllautern, Romé, Vjené, Stokholm etj, ku
si¢ vihej né dukje, krahas takimeve té rregullta me degét e Lidhjes Kosovare,
mbanin takime t€ shumta me krerét mé me ndikim té organizatave politike
shqiptare né Evropé, si¢ ishin: Abaz Ermenji, Vasil Antoni, Muharrem
Bajraktari, Vebi Ibrahimi, Alinafi Hoxha, Ditar Kurteshi, Hasan Zhubi,
Qazim Prodani, Emin Fasliu, Halim Selmani e shumé té tjeré. Natyrisht,
qé€llimi 1 kétyre takimeve ishte bashkérendimi 1 aktiviteteve t€ emigracionit
politik shqiptar né ShBA me pjesén tjetér qé vepronte né shtetet e Evropés
Peréndimore dhe né Republikén e Turqis€. ME 16 prill 1976, Sekretariati
Federativ pér Puné té Jashtme i1 RSFJ-s€, njoftonte se emigracioni politik
shqiptar né vendet evropiane e tejoqeanike “bén pérpjekje konstante”, pér
bashkim dhe krijimin e nj€ “qendre t€ vetme qé€ do t&€ udhéhiqte me aktivitetet
e emigracionit pér clirimin e Kosovés”. Ndérkohé edhe UDB-ja jugosllave,
mé 7 maj 1976 informonte, se né muajin prill t€ vitit 1976, né¢ Bruksel ishte
mbajtur nj¢ mbledhje me pjesémarrje t€ pérfagésuesve t€ ONDSH-s¢€, Lidhjes
s¢€ Vardarit, Ballit Kombétar, Legalitetit dhe Heroizmés Shqiptare, né té cilén
pjesémarrésit kishin sjellé konkluzione me pérmbajtjen si vijon: “Vazhdimi
i pérpjekjeve dhe i iniciativave pér krijimin e frontit té pérbashkeét té mbaré
organizatave shqiptare né emigracion né luftén e pérbashkét pér Shqipériné
Etnike;- Dhénie té ndihmave gjithépérfshirése dhe té llojllojshme nga
emigracioni, té shqiptaréve qé gjenden nén robériné sllave e sllavo-ortodokse;
- Qasja kah pérgatitja pér organizimin e demonstratave né Bruksel, Paris
etj, lidhur me gjykimin e grupit patriotét shqiptaré né Prishtiné.”° Po Ky
shérbim, mé 3 tetor 1977, njoftonte pér vizitén e Jusuf Azemit né Bruksel dhe
takimet e tij me personalitetet drejtuese t€ organizatave politike shqiptare,
si: Muharrem Bajraktari, Vebi Ibrahimi, Tosum Dollani, Gjergj Prifti, Shetki
Xhelili, Halim Selmani e tjeré. N¢é kéto takime, si¢ béhet e ditur nga njoftimi
1 mésipérm, ishte arritur marréveshje dhe pajtueshméri e ploté pér aktivitete
dhe manifestime t€ pérbashkéta t€ mbaré organizatave politike shqiptare né
mérgim, kundér politikés jugosllave, té cilat: “do té pérbéhen nga shkrime dhe
dérgime té letrave, promemorieve dhe materialeve tjera deri te pjesémarrésit
e OSBE-sé dhe personaliteteve té tjera, si edhe organizimin e demonstratave
né mé shumé vende né mesin e té cilave edhe né Belgjiké”.

3 JJAPM.1.185.]1. 14840, Procesi gjyqgésor i zhvilluar né Prishtiné kundér Adem Demagit dhe
grupit té tij.
7 Po aty, 1.8076, Raport nga njésia pér sigurimin shtetéror Kumanové, dérguar SRPB té

Kjo nismé, si¢ do té€ shohim né vazhdim, pér fat t€ keq nuk do té
realizohet, falé¢ disa elementeve “shqip-folése”, t& cilét duke u thirrur né
“emér t€ atdhetarizmit shqiptar”, fillimisht u pérfshiné brenda organizatave
politike shqiptare qé€ vepronin né shtetet e Evropés Peréndimore”, g€ mé pas,
pérmes shpifjeve dhe trillimeve, arritén t€ mbjellin urrejtje € mosbesim tek
krerét mé té larté t€ organizatave politike, deri né ato pérmasa saqé sollén
deri te shpérbérja e sé ekzistuarit t€ disave prej tyre. Shembull konkret
éshté rasti 1 Organizatés Kosovare Revolucionare Nacional Demokratike
Shqiptare - OKRNDSH, themelimi 1 s€ cilés erdhi né saje t€ bashkimit té tre
organizatave politike shqiptare: Lidhja e Vardarit, Besé€lidhja Shqiptare dhe
Ismail Qemali. Lidhur me kété, konsullata jugosllave né Bruksel, njoftonte
Sekretariatin Federativ pér Puné té Jashtme t€ Jugosllavisé: “Nga data
25 tetor e deri mé 31 dhjetor 1976, grupimi i emigrantit Vebi Ibrahimi né
Bruksel ka mbajtur shtaté mbledhje konsultative, né té cilat kané dominuar
céshtjet: Bashkimi i tre grupimeve, Lidhja e Vardarit, Ismail Qemali dhe
Besa Shqiptare dhe ndérmarrja e masave kundér RSFJ-sé, népérmjet rrugés
§é organizimit té demonstratave para pérfagésive tona KD, informimin e
Kombeve té Bashkuara dhe shtetet né Késhillin e Sigurimit me gjendjen e
réndé té shqiptaréve né Jugosllavi. Mé 28 néntor éshté arritur pajtueshmeéri
pér bashkimin e grupeve té sipérpérmendura né njé organizaté, me emér
té pérbashkét Mbrojtja e Shqipérisé Etnike, selia e sé cilés do té ishte né
Francé (Paris ose Marsejé), né krye me Alinafi Hoxhén. Aktin pér krijimin
e organizatés sé vetme e kané nénshkruar pér Lidhjen e Vardarit, Alinafi
Hoxha, pér Ismail Qemali, Vebi Ibrahimi dhe pér Besélidhjen Shqiptare,
Emin Kastrioti (Fazliun).

Ky bashkim rrodhi pikérisht né saje té angazhimit t&€ vazhdueshém té
drejtuesve té Lidhjes Kosovare, pér unifikimin e aktiviteteve e t€ veprimtarisé
s€ mérgatés shqiptare né€ botén e jashtme. Mirépo, UDB-ja jugosllave, pérmes
mekanizmave t€ veta, arriti t€ fus€ brenda késaj organizate disa bashképunétoré
shumé té besueshém, si: “Sllavni”, “Kalif”, “Karamboll”, “Xhebaj™* etj., t&
cilét né koordinim dhe bashképunim té pérhershém me pjesétarét e shérbimit

RSM-sé, mbi njohurité mé t€ reja rreth aktivitetit politik t& Jusuf Azemit né Bruksel, marré
nga bashképunétori “Sllavni”, Kumanové, 3 tetor 1977.

38 Konsullore-Diplomatike.

3 IAPM, 1.185.1108.92,bpucen, 18.02.1977 rox., Informaté e Konsullatés jugosllave né
Bruksel, mbi formimin e Organizatés Mbrojtja e Shqipérisé Etnike.

“Lidhja Kosovare né SHBA dhe Jusuf Azemi, Dokumente sekrete jugosllave (1971-1990)...,
dok. nr. 31, 35, 37 .

né fjalé, arritén q€ brenda tre muajsh té krijojné antagonizma aq t€ thella,
midis kryetarit t&€ OKRNDSH-sé, Alinafi Hoxha, dhe sekretarit Emin Fasliut,
saq€ ky 1 fundit pas 5 muajsh organizoi kongres té jashtézakonshém, né té
cilin u pérjashtua nga organizata Alinafi Hoxha, duke e akuzuar até, se: “€shté
bashképunétor 1 UDB-sé¢ Jugosllave”. Rol t€ vecanté, né shpartallimin e
OKRNDSH-sé, luajti bashképunétori me notkén “Sllavni”, pér té cilin né njé
material sekret botur né vitin 1979, nga Drejtoria e Sigurimit Shtetéror t& RS
t& Magedonisé, veg tjerash thuhej: “...Gjithnjé e mé shumé duke i pérforcuar
pozicionet e veta né relacion me Vebi Ibrahimin, Reis Ali Hoxhén dhe me
anétarésiné né Belgjiké né momentin e dhéné ‘Sllavni’ drejtpérsédrejti apo
népérmjet personave tjeré, né ményré shumé té shkathté, e fillon ‘lojén’ e tij
e cila sé shpejti rezulton me paragqitjen e mospajtimeve, dyshimeve, urrejtjes
personale, akuzave reciproke, madje edhe ballafagimeve fizike né punktin e
organizatés né Bruksel. Aksioni i tij dhe veprimi nga pozitat tjera té shérbimit
béri gé gjendja té ashpérsohet, kryhen ndryshime té shpeshta né udhéhegési e
ngjashém, qé né pérmasa té médha e pamundésoi pérpjekjen e Vebi Ibrahimit
né planin e konsolidimit dhe intensifikimin e aktiviteteve armigésore. Krahas
késaj arrin té pasivizojé dhe pérfitojé njé numér personash té cilét né fazén
e themelimit té degés dalloheshin pér nga aktiviteti dhe ‘mbanin’ poste té
caktuara, njékohésisht duke i shfrytézuar edhe pér thellimin e pércarjes dhe
si informator té tij. Nxité pakénaqésiné e anétarésisé ndaj Vebi Ibrahimit dhe
mbolli dyshimet e para ndérmjet tij dhe Reis Ali Hoxhés...”. "

Me shpérthimin e demonstratave studentore, mars-prill 1981 né€ Kosové,
Sekretariati Krahinor pér Marrédhénie me Jasht€, dérgoi né Zvicér njé
delegacion nén udhéheqjen e Sherafedin Sylejmanit, pér ta paré gjendjen dhe
disponimin e mérgatés shqiptare, né radhé té paré, t€ punétoréve shqiptaré
nga Kosova me puné t€ pérkohshme né até shtet. Ai né Zvicér géndroi nga
data 22 -26 prill 1981, me ¢’rast, né bashképunim me ambasadén jugosllave
né Bern dhe konsullatén e saj né Cyrih, mbajti takime me klubet shqiptare
edhe até: klubi “1 maji” né Cyrih, klubi “Vllazénimi” né€ periferi t€ Bernit dhe
klubi 1 punétoréve jugosllavé - seksioni 1 punétoréve shqiptaré “Pérparimi”
né Cyrih.** N¢ kéto takime, si¢ thekson né raportin e Sh. Sylejmanit, nga ana

1 JIAPM, 1.185.]1.282, Ckomje, ampun 1979 ron., Material sekret i pérgatitur nga Sekretariati
Republikan pér Puné té Brendshme té RS t€ Maqgedonisé, lidhur me seminarin e mbajtur mé
16-27 prill 1979 né Beograd.

2 ASHAK, F. Sekretariati Krahinor pér Marrédhénie me Jashté (fondi nuk éshté i rregulluar
dhe i sistemuar, Sherafedin Sylejmani, Raporti mbi vizitén dhe kuvendimet me punétorét e
inkuadruar pérkohésisht n€ Zvicér, Prishting, 28 prill 1981.

pjesémarréséve dhe diskutuesve shqiptar€, ishin parashtruar shumé pyetje,
disa si mé té réndésishme po i1 paragesim né€ vazhdim:

“Pse éshté pérdoré forca dhe policia serbe né shuarjen e demonstratave
dhe a éshté e vérteté se jané shémtuar studentet shqiptare?

Pse i kané rrahur studentét pas hyrjes sé tyre né konvikte té studentéve?

A dihet struktura e té burgosurve, do té thoté a ka né mesin e té burgosurve
nga kombésité e tjera?

A éshté e vérteté se té burgosurit jané dérguar né burgjet jashté Kosovés
dhe pse?

Pse nuk po ndérmirren masa té ngjashme kundér serbéve dhe malazezéve,
té cilét po shprehin shovinizmin?

Pse jané pérdoré tanket dhe ushtria né shuarjen e domostratave?

Pse nuk publikohen emrat e té vraréve dhe té plagosurve?

Cilat ishin parullat e demonstratave né ditén e paré, mé 11 mars 1981
dhe pse kéto demonstrata u pérséritén edhe mé voné?

Pse demonstratat u organizuan m 'u né Kosové, e jo né ndonjé vend tjetér?

A do té publikohet lista e té burgosurve?

A ka té burgosur nga Ferizaji?

Pse shqiptaréve, pérfagésuesve té mbrojtjes territoriale u jepen pushké
pa predha?...etj”®.

Po ky sekretariat, né informatén kushtuar “gjendjes dhe aktivitetit né
mesin e qytetaréve t€ kombeésis€ shqiptare me puné té pérkohshme né botén
e jashtme”, bénte me dije se pas shpérthimit t€ demonstratave né¢ Kosové
“veprimtaria e emigracionit armiqésor” ve¢anérisht ajo shqiptare, ka ardhur
dukshém né shprehje. Sipas kétij sekretariati, pjesétaré t€ “grupimeve té
ndryshme armiqésore nga radhét e qytetaréve tané t&€ kombésisé shqiptare”
me puné t€ pérkohshme né€ botén e jashtme né vendet e Evropés Peréndimore,
né “bashképunim me emigracionin politik nga RPS e Shqipéris¢ dhe me
emigracionin ustash”, 1 jané qasur organizimit “t€ demonstratave, aksioneve
terroriste, shkaktojné zjarre né€ pérfasqésité tona dhe né klubet e qytetaréve
tané, kryejné atentate ndaj pérfagésive tona diplomatike etj...”**. Né vazhdim
té informatés thuhej se nga harku kohor korrik-dhjetor 1981, né vendet e

#Po aty.

# Po aty, Informacija o stanju i aktivnostima medju nasim gradjanima albanske narodnosti
na privremenom radu u inostranstvu- Ovaj deo Informacije je pripremljen na osnovu depesa
jugoslovenskih DKP primljenih u periodu od jula do decembra 1981 godine (Kjo pjesé e
Informatés éshté pérgatitur mbi bazén e radiogrameve t€ PDK-ve jugosllave t¢€ pranuara né
periudhén kohore korrik-dhjetor 1981).

Evropés Peréndimore, jan€ mbajtur demonstrata antijugosllave né kéty qytete:
Bruksel, Cyrh, Bern, Gjeneve, Munih, Shtutgard, Bon, Kelln, Dyselldorf,
Frankfurt, Stokholm, Mallme, Paris dhe Londér®.

Pérve¢ demonstratave, si¢c béné t€ ditur informata né fjal€, aktiviteti i
mérgatés shqiptare, ishte pérqendruar, krahas “marrjes s€ klubeve ekzistuese
té qytetaréve tané t€ kombésisé shqiptare me puné né botén e jashtme”, edhe
né formimin e klubeve t€ vecanta shqiptare, né pamundésimin e mbajtjes sé&
koncerteve nga Jugosllavia “qasjes provokative dhe shfrytézimit té llojeve
mé t€ ndryshme té metodave té frikésimit, qé nuk ka ngelur pa pasoja...”*. Né
vazhdim t€ informatés, pércillen njoftimet e ambasadave dhe té konsullatave
jugosllave nga vendet e ndryshme té€ Evropés Peréndimore, lidhur me
aktivitetin si¢ thuhet “t€ emigracionit armiqésor shqiptar”, qé me kété rast
po 1 referohemi, njoftimit t€ ambasadés jugosllave né Bon, e cila duke e
pérshkruar njé takim té pérfagésuesve shoqéror-politik nga Kosova me klubin
“Rilindja” né Munih, thekson pér sa mé& poshté vijon:

“...Me rastin e takimit té punétoréve shogéror-politik nga Kosova me
anétarét e Klubit ‘Rilindja’ (kané marré pjesé rreth 120 gytetaré té kombésisé
shqiptare), elementet armiqésore jané organizuar dhe jané shfaqur né
ményré agresive nga pozitat nacionaliste. Kur kryetari i Klubit ‘Rilindja’ e
pérshéndeti tubimin dhe fjalén ia dha pérfaqésuesit nga Kosova, njéri nga
provokatorét u ¢ua né kemb dhe kérkoi nga tubimi té mbaj njé minuté heshtje
pér déshmorét e réné né Kosové. Két gjest e pércollén edhe disa té tjeré — me
thirrjen urdhéruese ‘Cohuni’!...”?.

Burimet diplomatike dhe partiake jugosllave t€ kohés, ofrojné té dhéna té
shumta pér veprimtarin€ e mérgatés shqiptare n€ vendet peréndimore. Késhtu
sipas njé raporti t€ Prokurés sé KQ té LKJ-s€, merret vesh se brenda harkut
kohor prill 1981 shtator 1982, nga ana e organizatave t€ ndryshme shqiptare
né€ Peréndim ishin organizuar 40 demonstrata, né té cilén kané marré pjesé
rreth 130 mijé qytetaré.*® ME tej raporti vinte né dukje se krahas organizimit té
demonstratave, emigracioni shqiptar, pérpigej qé né “kuadér t€ demokracisé
borgjeze té shteteve Peréndimore evropiane dhe me ndihmén e forcave té
caktuara reaksionare” t&€ paraqitet si opozité demokratike, me qéllim “té
internacionalizimit t€ ¢€shtjes s€ Kosovés” dhe né mbrojtjen e t& drejtave

#Po aty.

4Po aty.

“TPo aty.

8 JTAPM.1.427.469.85/857-879, Strogo Poverljivo - Predsedni§tvo CKSKJ - opunumodstvo
za delatnost SK u vezi sa privreminim radom nashih gradjana u inostranstvo.

njerézore.* Ndryshimi i kursit politik té emigracionit shqiptar, pérkatésisht
kalimi nga “grupe té€ vogla ilegale”, né organizata masive dhe publike,
pér udhéheqgjen komuniste jugosllave, kishte ardhur me “sugjermin e disa
shérbimeve dhe qargeve” demokratike Peréndimore, té cilét tek emigracioni
shqiptar, e shihte alternativén e ardhshme demokratike né Kosové, e cila
“duhej té lidhej me kundérshtarét e brendshém té regjimit komunist”, té
cilét si¢ theksohej “d€shirojné t€ organizohen si alternativé t€ Lidhjes sé
Komunistéve™. Sipas botékuptimeve t& tyre “peréndimi dhe lindja pérpigen
t’1 krijojné celulat e tyre” n€ Jugosllavi, té€ cilat do t€ veprojné né€ linjén “e
destabilizimit té sistemit vetéqeverisés socialist dhe vendosjen e rregullimit
burokratik-dogmatik-borgjez”. Njé konstatim t€ tillé udhéheqja jugosllave e
shihte né faktin se “né€ kuadér t€ fushatés pér té drejtat e njeriut né Jugosllavi”,
né disa vende Peréndimore, ishin themeluar komitete, késhilla dhe liga,
ndérsa “mbéshtetje u japin edhe disa organizata ndérkombétare”. Mundésimi
1 publicitetit “té pjes€taréve t& késaj kategorie” pér udhéheqjen jugosllave,
pérbénin thelb&sore t&€ mbéshtetjes nga ana e faktorit ndérkombétar.”!

Pér sa mé sipér, shihet qart€ se veprimtaria politike dhe organizative
e emigracionit shqiptar né pérgjithési, e nga Kosova né vecanti, jehoi
pozitivisht né sensibilizimin e ¢€shtjes sé€ Kosovés, dhe pérmes fakteve t&é
pakontestueshme pér dhunén dhe terrorin jugosllav mbi popullsing shqiptare,
né térési e diskreditoi politikén e rrejshme té€ autoriteteve komuniste té
Beogradit, pér gjoja “baraziné e ploté” té€ popullit shqiptar né até federaté.
Si rrjedhojé e kétij realiteti, Kryesia e RSFJ-s€, hartoi njé rregullore sekrete,
e cila parashihte q¢é népér ambasada, misione diplomatike, konsullata té
pérgjithshme dhe konsullata té RSFJ-sé€, t€ themelohen té ashtuquajtra
“késhilla pér vetémbrojtje shogérore”. N& t&€ pérshkruheshin né ményré té
detajuar kompetencat e kétyre késhillave, disa prej té cilave po i paragesim
né vijim:

“-vleréson gjendjen dhe problemet e vetémbrojtjes shogérore né mesin e
qytetaréve, vecanérisht né piképamjen e ndikimit negativ té€ vendeve té huaja,
shérbimeve sekrete, emigracionit armiqgésor;

- pércakton planin e aktivitetit t€ vetémbrojtjes shoqgérore;

“Po aty.

0 JTAPM.1.1326.13/1-25, WsBpiien coBer nHa Cobpanuero na CP Makenonuja, Ctporo
JloBepiuBo, AKTyelHaTa MeryHapoIHa CUTyalldja U MOJUTHYKO Oe30eqHOCHATa MoyIok0a
Ha COPJ co mocebeH ocBepT Ha OAPA30T HA COCTOjOMTE BO HEMOCPEaAHO cocenctso Ha CP
MaxemoHuja.

31Po aty.

- harmonizon informimin e ndérsjellét t& drejtuesve pér vetémbrojtje
shoqérore né territorin e tyre;

- inicion aftésimin e aktivistéve té cilét udhéheqin me klubet e qytetaréve
né diasporé me detyra té caktuara t€ vetémbrojtjes shogérore né ményré dhe
forma t€ mundshme né kushtet e mjediseve té huaja;

- propozon masa dhe aksione konkrete pér pérforcimin e vetémbrojtjes
shoqérore té qytetaréve tané jashté vendit....etj.”>.

E njéjta kryesi, né mbledhjen e saj t&€ mbajtur mé 23 shtator 1981, solli
“Konkluzionet dhe géndrimet pér detyrat e métutjeshme né zgjidhjen e
problemeve politike e té sigurisé né KSA té€ Kosovés”, ku né pikén gjashté,
paragrafi dy dhe tre thuhe;j:

“Gjithashtu, dukeipasurparasyshkércénimet e shpeshtuaraté emigracionit
ekstrem, vecanérisht té€ atij kroat dhe shqiptar, se do t’1i sulmojné aeroplanat
tané e ngjashém, nevojitet t€ sigurohet prania e pérhershme e pjesétaréve
té organeve pér puné t€ brendshme me mjetet pér komunikacion publik
(aeroplana, trena, anije), me g€llim g€ t’u térhiget vémendja pér pérpjekjen
eventuale t€ diversionit. Pér kété qéllim duhet shfrytézuar autorizimi ligjor dhe
té arrihet marréveshje me organizatat e bashkuara punuese. Késhilli Federativ
pér mbrojtje t€ rregullimit kushtetues vegmas do ta shqyrtojé céshtjen
aktuale lidhur me mbrojtjen e pérfaqésive tona diplomatike, konsullore dhe
ekonomike dhe pérfaqésuesit n€ botén e jashtme si dhe qytetarét tané té cilét
pér arsye t€ ndryshme géndrojné né botén e jashtme™.

Veprimtaria politike e emigracionit shqiptar né botén Peréndimore,
sipas njé dokumenti diplomatik jugosllav ndahej né dy grupime té vecanta.
Né grupimin e paré merrnin pjesé organizatat politike t€ krijuara menjéheré
pas LDB-sé si: Balli Kombétar, Lévizja e Legalitetit, Lidhja Kosovare,
Lidhja II e Prizrenit, Beslidhja Shqiptare dhe disa organizata dhe grupime
mé té vogla politike. Angazhimi i t€ gjitha kétyre organizatave politike té
emigracionit shqiptar, sipas dokumentit ishte né “pérmbysjen e regjimit
komunist né Shqipéri dhe né Jugosllavi” si dhe né krijimin e Shqipérisé
né kufijt€ e saj etnik, dhe se ata qé nga fillimi kané hasur né mbéshtetje t&
fugishme “nga disa qarqe Peréndimore” t€ cilat, si¢ thuhet “né pérputhje me
interesat e tyre strategjike t€ bllogeve dhe t€ interesave tjera t€ ngushta” gené
orientuar né shfrytézimin e emigracionit armiqésor shqiptar. Né kété proces,

2 JIAPM.1.427.464.48/1060-1067,

53 Arhiv Slovenije (mé tej AS), 1589, Dogotki na Kosovu marec-april 1981, Konkluzionet
dhe Qéndrimet lidhur me detyrat e métutjeshme pér zgjidhjen e problemeve politike e t&é
sigurisé né KSA té Kosovés, Beograd, 23 shtator 1981.

vazhdon dokumenti, me mbéshtetjen e shérbimit informativ amerikan, né
vitin 1962 né Nju Jork u ripértri Lidhja e Prizrenit, me qéllim qé népérmjet
saj t& aktivizhet emigracioni shqiptar nga Kosova, dhe se me aktivizimin e
“Lidhjes sé& Prizrenit” dhe t&€ “Lidhjes Kosovare”, erdhi deri te grumbullimi
masiv 1 nacionalistéve dhe irredentistéve shqiptaré dhe “veprimtaria e tyre
antijugosllave filloi t€ realizohet thuajse kudo ku ekzistonte kombésia
shqiptare me prejardhje nga Jugosllavia™*.

Grupimin e dyté e pérbénin organizatat politike té krijuara nga mérgimtarét
e gjeneratés mé té re, pérkatésisht nga punétorét me puné té pérkoheshme né
botén e jashtme, aktiviteti i t€ ciléve kishte filluar gjaté viteve shtatédhjeta té
shekullit XX dhe pas shpérthimit t€ demonstratave té vitit 1981 né Kosové.
Kéto organizata ishin pjesé thelbésore e veprimtarisé ilegale té shqiptaréve qé
kérkonin t€ mbrojné€ dhe afirmonin té drejtat kombétare né Jugosllavi. Gjaté
késaj periudhe, shumé nga organizatorét dhe iniciatorét e késaj veprimtarie u
detyruan té emigrojné€ nga Kosova dhe trojet tjera shqiptare nén Jugosllavi.
Ata ndértuan njé rrjet té gjeré lidhjesh mes mérgates né Evropén Peréndimore,
duke vazhduar aktivitetin politik dhe organizativ jasht€ vendit dhe duke
pasuruar l€vizjen kombétare me energji té reja.>

Pas shpérthimit t€ demonstratave té vitit 1981 né Kosové, né gendrat mé té
réndésishme Peréndimore u organizuan dhjetéra demonstrata kundér dhunés
dhe terrorit nga forcat jugosllave ndaj popullsis€ shqiptare né pérgjithési
né Kosové, e né veganti ndaj rinis€¢ studentore. Bartés t&€ késaj veprimtarie
ishin: Jusuf Gérvalla, Enver Hadri, Emin Fasliu, Ramiz Zekolli, Luan Gashi,
Jusuf Azemi, Isak Guta, Asim Sopi, Besim Rexha e shumé té tjeré. Falé
veprimtaris€ s€ tyre, shumé klube té shqiptaréve me puné té pérkohshme né
botén e jashtme, nga t& ashtuquajtura “jugosllave” u shndérruan né klube
shqiptare, si né Dyseldorf, Gjenevé, Dortmund, Billefeld, Cyrih, Bruksel,
Paris, Berlin et;.

3 JTAPM.1.1326.12/1-39, Savezni sekretariat za inostrane postove, Str. Pov. Br. 54/1,
24 februara 1984 godine, Neki aspekti delovanje neprijatelske emigracije prema SFRJ u
kontekstu savremenih medjunarodnih odnosa.

3 Po aty.

Pérfundime

Studimi 1 emigracionit shqiptar né Evropén Peréndimore gjaté viteve
1965-1981 tregon se ky fenomen pérfagéson njé ndér dimensionet kyce
té rezistencés politike, kulturore dhe shoqérore ndaj regjimit jugosllav
dhe politikave t€ tij represive né Kosové dhe né viset e tjera shqiptare.
Emigracioni nuk ishte vetém njé l1évizje demografike pér arsye ekonomike
apo sociale, por edhe njé formé€ e vetédijshme e mobilizimit politik dhe
ndérgjegj€simit kolektiv pér ¢€shtjen kombétare. N& kété drejtim, organizatat
e emigrantéve shqiptaré€ luajtén njé€ rol t€ pazévendésueshém né sensibilizimin
e komuniteteve shqiptare dhe opinionit publik peréndimor pér sfidat dhe
padrejtésité q€ pérballeshin shqiptarét né ish-Jugosllavi. Pérmes veprimtarive
politike, kulturore dhe mediatike, arritén t€ ndértonin ura komunikimi dhe
solidariteti mes mérgatés dhe atdheut, duke kontribuar né€ ruajtjen e identitetit
kombétar dhe promovimin e kauzés shqgiptare n€ arenén ndérkombétare.
Megjithaté, aktivitetet e tyre nuk kaluan pa sfida t€ médha, pérfshiré sulmet
dhe infiltrimet e agjenturave jugosllave, té cilat tentuan té€ démtonin dhe
desinformonin kéto rrjete. Rezistenca ndaj kétyre presioneve tregon jo vetém
vendosmérin€ e organizimeve shqiptare jashté vendit, por edhe réndésiné
e madhe g€ i jepenin sensibilizimit dhe organizimit t€¢ vazhdueshém pér té
drejtat kombétare. Né két€ ményré, emigracioni shqiptar 1 késaj periudhe
paraqitet si njé faktor ky¢ n€ zhvillimin e vetédijes politike dhe kombétare,
duke ndikuar né pérshpejtimin e proceseve qé¢ mé voné do t€ gonin né
ndryshimet e médha politike dhe shogérore né rajon. Pérmes aktiviteteve
té tyre, emigrantét shqiptaré demonstruan se sensibilizimi dhe mobilizimi i
diasporés jané mjete t&€ fuqishme né luftén pér drejtési dhe barazi, dhe kjo
pérvojé mbetet njé model 1 rénd€sishém pér 1€vizjet kombétare dhe politike
né€ kushtet e sfidave t€ médha historike.

